
“Сөмбелә” бәйрәме.
Максат: - туган илебезгә, телебезгә мәхәббәт тәрбияләү;

· чәчәкләр, яшелчә, җиләк – җимеш турында белемнәрне тирәнәйтү;
· игенче хезмәтенә, икмәккә хөрмәт тәрбияләү;

· Укучыларның иҗади сәләтләрен, сөйләмнәрен, сәнгатьле уку күнекмәләрен үстерү;

· эстетик зәвык тәрбияләү;
Җиһазлау:көз турында рәсемнәр, яшелчә, җиләк –җимештән күргәзмә,караоке, киемнәр, табышмак, мәкальләр язылган карточкалар.

Бәйрәм барышы.

Зал бәйрәмчә бизәлгән. Залда роза, ландыш, кыңгырау, ромашка, көнбагыш чәчәкләре.Бер кыз”Гөлләр” (494) җырын башкара

Кыңгырау чәчәк:
Охшасам  да кыңгырауга,
Шалтырамыйм, чыңламыйм,

“Эт эчәгесе” шикелле

Үләннәргә чорналмыйм.

Арыш арасында үсәм,

Зәп – зәңгәр чәчәк атам.

Тик кешеләр яратмыйлар,

Утыйлар төрле яктан.
Роза чәчәге:

“Күкрәгемә кадыйм” – димә.

Сабакта очлы угым:

Өзәргә теләсәң әгәр,

Чәнчеп алырмын кулың.
Көнбагыш чәчәге:

Басуларда  телле – телле

Җиз поднос кебек торам.

Кояш кая таба барса,

Шул якка башым борам.
Шуның өчен көнбагыш дип

Мине зурлап сөйлиләр,

Кара тешләремнән сыгып,

Маем белән сыйлыйлар.
Ландыш:
Энҗедәй чәчәк атам мин

Яз көнендә урманда.
Миңа берни дә кирәкми
Күләгәлек булганда.
Ромашка:

Иртәнге таң нурында
 Уянам мин – ромашка.
Назлый җил ак чукларны

Таң сибә өсләремә

Хуш исле саф чыкларны. 
Кыңгырау чәчәк:

Ә көннәргә нәрсә җитмәгәндер

Җәйне тәхетеннән куганнар.
Юмарт фасыл диеп, табигатькә

Патша итеп Көзне куйганнар.
Роза:

Җәйнең тәртипләрен яратмыйча

Үзгәртә Көз бөтен дөньяны,

Янә, аның карашлары бүтән,

Янә, яңа аның иманы.
Көнбагыш:

Яфракларның яшел төсен алып

Сары, көрән төскә буята

Җәй кояшын тизрәк каплау өчен

Сары болытларын уята.
Ландыш:

Торналарны туган илдән куа.

Бар кошларга сайрау тоела.

Авыл белән урман арасында

Оча угры саескан гына.
Ромашка:

Аһ, көннәргә нәрсә җитмәгәндер

Шундый нәрсә эшләп куйганнар.

Нинди җәйне, нинди гүзәл җәйне

Дөнья тәхетннән куганнар.

Көзне патша итеп куйганнар.
Бергә:

Ник мәңгелек түгел икән лә

Бу җәйләр!

Моңсу гына саубыллашып

Китәбез без – чәчәкләр.

Бәйрәмегез күңелле үтсен!

Алтын көз муллык  бирсен

Язга кадәр хушыгыз, дуслар!
Чәчәкләр бергәләшеп “Юл җыры” (1184) җырын башкаралар.Чәчәкләр кереп китә.Залга укучылар чыга.

1 ук. Үтте – китте матур җәйләр,
         Көзләр килеп җиттеләр.

        Ак каенның яфраклары

        Саргаешып киптеләр.
2 ук. Сандуганчлар, карлыгачлар
         Очып китте еракка.

         Торналар да ялга китте.

         Җылы якка – көньякка.
3 ук. Уңыш җыелды,

         Аккошлар китте.

         Матур көз ае –

         Сентябрь җитте.

        Урамнар тулып

        Йөкләр үтәләр,

        Алар дәүләткә

       Ашлык илтәләр.
4 ук. Ни арада җәй үткән,

        Алтын көз килеп җиткән.

       Җимешләр өлгергәч, бакча

       Бигрәк тә матур икән!
5 ук. Алмалар әй уңганнар,

        Кызарышып тулганна.

        Балга манып алганмени,

       Шундый татлы булганнар.
6 ук. Әй ямле дә урамнар,

        Кояш карап торганда.

       Тиен уйный сикереп,

       Гөмбә утыра көлеп.

       Ә без кулга кәрзин тотып,

       Йөгерәбез урманга.

       Һәр агач төбенә качып.
      Гөмбә үсеп  торганга.

7 ук. Көз көнендә урман, кырлар алтын була,

        Яфракларда сары, кызыл ялкын була.
Алып баручы чыга. Көз килеп керә.

А.б. Күрегезче, Көз үзе дә бәйрәмгә килеп җиткән.
     Укучы: Исәнме, Көз, алтын көз,

                  Безне сагынып килдеңме.

                  Агачларга, куакларга

                  Сары чуклар элдеңме?
Көз: Саумы якын дусларым.

Сезне сагынып килдем мин.

Сезгә аяз көннәр дә, 

Байлык та китердем мин.
Укучы: Көз, көз әйт әле?

Кәрнизеңдә ниләр бар?
Көз: Кәрзинемдә кыярлар,

Помидор  һәм алмала
Укучы: Көз, көз, әйт әле?

Кәрзинеңдә ниләр бар?
Көз: Кәрзинемдә яңгырлар,

Җылы, суык көннәр бар?
Укучы: Көз, көз, әйт әле?
Кәрзинеңдә ниләр бар?
Көз: Кәрзинемдә кызыл, сары 

Алтын, матур төсләр бар.
Укучы: Я, әйтче көз, безгә нинди яңалыклар алып килдең?
Көз: Мин сезгә ел саен шушы вакытта киләм, әллә ни яңалыгым юк.Шулай да үзем белән кызыклы табышмаклар, мәкальләр  алып килдем.Хәзер мин сезгә табышмак әйтәм, сез җавабын табыгыз.
1. Түгәрәк – ай түгел.

     Сары - май түгел.
          Койрыгы бар – тычкан түгел,

    Ул нәрсә? (кабак)

2. Лампа түгел – яктырта.

     Мич түгел – җылыта.(кояш)
3. Ормый, сукмый. Үзе кешене елыта.(суган)
4. Кызыл төймәсен таккан,

Каршыма килеп баскан.(миләш)
5. Ай башлы,
          Яшел кашлы, 

         Сары ефәк калфаклы – 

         Борыла да кояшка карый.(көнбагыш)
6. Утыра бер ак чүлмәк,

Өстенә кигән мең күлмәк.(кәбестә)

Көз: Ә хәзер мин мәкальләрнең башын әйтәм, сез азагын әйтегез.

1. Җәй эшләсәң, ...(кыш ял итәрсең)
2. Сабанда сайрашмасаң, ...
(ындырда ыңгырашырсың)
3. Эш сөйгәнне ... (ил сөяр)
4. Эшне юкның ...
 (ашы юк)
5. Хезмәте барның......  (хөрмәте бар)

6. Тырышлык бәхет китерер, ялкаулык ....  (ачтан үтерер)

Көз: Дусларым, мин арыдым, бераз ял итим. Хәзер мин сезне тыңлап карыйм .Җәй көне ниләр үстердегез икән, эш сөясез микән, шуны беләсем килә. 
А.б. Дуслар, бәйрәмгә килгәнсез,

Гөлдәй матур киенгәнсез.

Ниләр китердегез Көзгә?

Сөйләп бирегезче безгә!
Залга алма,чия, карлыган,кәбестә,кабак, кишер, кыяр, бәрәңге, помидор булып киенгән балалар килеп керә.

Алма: Тупырдап алма коела

Җил исеп киткән саен.

Көзнең бөтен матурлыгы

Алмададыр, мөгаен.
Чия: Без үстердек бакчабызда кызыл чияләр,
Алар безгә баш ияләр:”Рәхмәт”,-дияләр.
Карлыган: Кызыл,агы да була,

Бездә кара карлыган.

Бик тырышып җыя торгач,

Беләкләрне талдырган.
Кәбестә: Әле безнең балалар

Яшелчә дә үстерә.

Футбол тубыннан да зур,

Мәсәлән,мин-кәбестә.
Кабак: Карагыз әле бер генә

Менә миңа-кабакка.

Турап куйсагыз,мин сыймыйм

Хәттә ике табакка.
Кишер: Кишер дә бик күп булды.
Кыяр: Кыяр да бездә уңды.
Бәрәңге: Ә бәрәңге, бәрәңге,

Бәрәңгене күр әле!

Сап-сары бәрәңге белән

Тирән базыбыз тулды.
Помидор: Әй, туктагыз,туктагыз!

Менә мине тыңлагыз.

Нигә яшел бер битем?

Нигә кызыл бер битем?

Мине караучы малай,

Аның исеме Рамай,

Бакчага һич килмәде,

Минем хәлне белмәде,

Минем бер ягым пеште,

Икенчесе пешмәде.
А.б. Ай,ай,ай! Рамай-уңмаган малай! Күрәсең, ул яшелчә дә үстерә белмидер. Ә сез, балалар, беләсезме? Яшелчә, җиләк- җимеш үссен өчен нишләргә кирәк?
Балалар: Көн саен су сибәргә,вакытында чүп утарга, төпләрен йомшатырга кирәк.
Көз: Дусларым,сез бик күп яшелчә,җиләк-җимеш үстергәнсез, җәй көннәре бушка үтмәгән. Аларның кайберләрен тозлап, кайсын пешереп тә куйдыгыз инде. Алар кыш көне өстәлләрегезне тагын да баетыр, матурлар. Ә шулай да иң тәмле. Ризыгыбыз нәрсә?
Балалар: Икмәк!
Залга ипи тоткан татар кызлары чыга. Ипине бер укучыга бирәләр һәм татарча бию башкаралар.
Укучы: Минем кулымда яңа гына мичтән чыккан, күпереп пешкән икмәк. Никадәр бөек, кадерле ул! Аннан башка табында ямь юк! Тау чаклы алтыннар да, мәрмәр сарайлар да, берсе дә аңа тиңләшә алмый! Тир түкмичә, икмәк үсми. Аны үстерү өчен күп көч, хезмәт куела. Шуңа күрә дә ул бик кадерле.
1 ук. Алдыбызда ята кара икмәк,

Телем -  телем итеп киселгән.

Өй эчләре шундый аңкып тора

Яңа пешкән икмәк исеннән!
2 ук. Игенчеләр күпме тир түккәннәр 

Һәр бөртеге өчен аларның?!

Ашауларын  онытып, буразнада

Үткәргәннәр күпме таңнарын!
3 ук. Һәр башакны саклап калган алар,

Җил – давыллар ярсып килгәндә.

Шулар иккән икмәк , бөртеген дә
Төшермәгез аның  идәнгә.
4 ук. Онытмагыз аның алтыннардан

Күп тапкырлар кыйммәт икәнен.

Бәрәкәте белән тотыгыз сез

Табындагы арыш икмәген.
5 ук. Ипи һәркемгә кирәк!

Ипи һәркөнне  кирәк!

Ипи космонавтка да.

Очучыга да кирәк!

Ипи сатучыга да,

Ипи сезгә дә кирәк!

Ипи безгә дә кирәк!  

Һәммәбезгә дә кирәк!
Бергә: Шуңа күрә игенчене

Хөрмәт итәргә кирәк!”
“Чайкала иген кырлары”  (       ) җыры башкарыла.
Көз: Рәхмәт, дусларым! Икмәкне олылап, җылы сүзләр әйттегез, игенчене дә зурладыгыз. Өстәлләрдән ризык, икмәк өзелмәсен! Күгебез һәрчак аяз булсын! Барыгызга да исәнлек – саулык, озын гомер телим. Хушыгыз!
Балалар: Сау бул, Көз.
Бәйрәмдә катнашкан барлык укучылар да залга чыгып тезеләләр.

“Күңелле балачак” (879)  җыры башкарыла.

